
 

 

ᐱᕙᓪᓕᐊᔪᑦ ᑐᓴᕋᑦᓴᑦ 
 

ᓯᕗᓕᖅᑎ ᐋᕆᐊᒃ: ᑕᕆᐅᕐᔪᐊᑉ ᐊᑭᐊᓂ ᑲᑐᔾᔨᖃᑎᒌᑦ ᓇᑦᓯᕋᔭᓐᓂᒃ ᓄᖅᑲᖅᑎᑦᓯᓯᒪᓂᖓᑕ 
ᖁᔭᓈᖅᑕᐅᑲᐃᓐᓇᕐᓂᖓ ᑐᓴᕈᒥᓇᖅᑐᖅ ᓄᓇᕗᒻᒥᐅᓄᑦ 

 

ᐃᖃᓗᐃᑦ, ᓄᓇᕗᑦ (ᐊᒋᓯ 19, 2010ᓱ - ᑐᓴᓚᐅᖅᑐᑎᒃ ᓄᖅᑲᖅᑎᑕᐅᑲᐃᓐᓇᕐᓂᖓᓂᒃ ᑕᕆᐅᕐᔪᐊᑉ ᐊᑭᐊᓂ 
ᑲᑐᔾᔨᖃᑎᒌᑦ (EU) ᓄᖅᑲᖅᑎᑦᓯᒐᓱᐊᕐᓂᖏᓐᓂᒃ ᓇᑦᓯᕋᔭᓐᓂᒃ ᖁᕕᐊᓱᐊᒍᑕᐅᖅᑲᐅᔪᖅ ᓄᓇᕗᒻᒥ ᐅᓪᓗᒥ, 
ᐃᓯᖅᑎᑕᐅᒍᓐᓇᕐᓂᖏᑦ ᓇᑦᓯᕋᔭᐃᑦ EU-ᑯᓐᓄᑦ ᓱᓕ ᒪᑐᐃᖓᔪᖅ. ᑕᕆᐅᕐᔪᐊᑉ ᐊᑭᐊᓂ ᒪᓕᒐᓕᐅᕐᕕᔾᔪᐊᒥ ᓇᑦᓯᕋᔭᓐᓂᒃ 
ᓄᖅᑲᖅᑎᑦᓯᒐᓱᐊᕐᓂᖓ ᐱᒋᐊᓚᖓᓚᐅᖅᑐᖅ ᐊᒋᓯ 20, 2010, ᑭᓯᐊᓂᓕ; ᒪᓕᒐᖅᑎᒍᑦ ᖃᓄᐃᓕᒋᐊᕈᑎᖃᖅᓯᒪᓂᖏᓐᓄᑦ 
ᐊᒥᓲᓪᓗᑎᒃ ᑎᒥᐅᔪᑦ ᑲᑐᔾᔨᖃᑎᒌᑦᑐᑎᒃ ᑭᒡᒐᖅᑐᐃᔪᑦ ᐃᓄᓐᓂᒃ ᓄᖅᑲᖅᑎᑦᓯᒍᑕᐅᔪᖅ ᖃᓄᐃᓕᐅᕈᑕᐅᒐᓱᐊᖅᑐᓂᒃ. 
ᐊᖏᖅᑕᐅᓯᒪᑎᓪᓗᒋᑦ ᓄᖅᑲᖓᑎᑦᓯᑲᐃᓐᓇᓂᕐᒧᑦ, ᐃᖅᑲᖅᑐᐃᕕᒻᒨᕆᓯᒪᔪᑦ, ᓯᕗᒃᑲᑕᖅᑎᖃᖅᑐᑎᒃ ᐃᓄᐃᑦ ᑕᐱᕇᒃᑯᓐᓂᒃ 
ᑲᓇᑕᒥ, ᓇᓗᓇᐃᖅᓯᒋᐊᕈᓐᓇᓛᓕᖅᑐᑦ ᐊᑭᕋᖅᑐᕈᑎᒥᓂᒃ ᑕᕆᐅᕐᔪᐊᑉ ᐊᑭᐊᓂ ᐃᖅᑲᖅᑐᐃᕕᖏᓐᓂ. 
ᐃᖅᑲᖅᑐᐃᕕᒃᑰᕈᑎᖓᑦ ᑮᓇᐅᔭᖅᑎᒍᑦ ᐃᑲᔪᖅᓱᖅᑕᐅᓯᒪᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ, ᐊᓯᖏᓪᓗ ᒐᕙᒪᑐᖃᒃᑯᓐᓂ, 
ᖃᓪᓗᓈᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᓂᖏᓐᓂᓗ. 
 

“ᐱᒻᒪᕆᐅᓂᖃᖅᑐᖅ ᐅᓪᓗᒥ ᓄᓇᕗᒻᒥᐅᓄᑦ,” ᐅᖃᖅᓯᒪᔪᖅ ᐄᕙ ᐋᕆᐊᒃ, ᓯᕗᓕᖅᑎ ᓄᓇᕗᒻᒥ. “ᖁᕕᐊᓪᓚᕆᑦᑐᖓ 
ᖃᓄᐃᓕᒋᐊᕈᑕᐅᓂᖓᓄᑦ ᐊᑭᕋᖅᑐᐃᔪᓄᑦ ᓇᑦᓯᕋᓱᐊᖅᐸᑦᑐᓂᒃ ᐱᒻᒪᕆᐅᓂᖃᕐᖓᑦ ᐃᓅᓪᓗᑕ ᐃᓕᖅᑯᓯᑦᑎᓐᓄᑦ, 
ᐃᓅᔾᔪᓯᑦᑎᓐᓄᑦ, ᑮᓇᐅᔭᓕᐅᕈᑎᖃᕈᓐᓇᓂᖅᑎᓄᓪᓗ.” 
 

ᑕᕆᐅᕐᔪᐊᑉ ᐊᑭᐊᓂ ᑲᑐᔾᔨᖃᑎᒌᑦ ᐱᖁᔭᖏᑦ ᐃᓄᓐᓂᒃ ᑕᐅᖅᓰᒍᓐᓇᖅᑎᑦᓯᒍᑕᐅᒐᓗᐊᕐᖓᑦ, ᐃᓕᖅᑯᓯᖅᑎᒍᑦ, 
ᐃᓕᓐᓂᐊᕈᑎᑦᓴᐅᓗᑎᒃ ᖁᕕᐊᓱᐊᒍᑎᑦᓴᐅᓗᑎᓪᓗ ᐱᔾᔪᑎᖃᕐᓗᑎᒃ, ᓄᓇᕗᑦ ᒐᕙᒪᒃᑯᖏᑦ ᐃᓱᒪᔪᑦ ᑕᒪᓐᓇ 
ᐊᑑᑎᖃᖅᑎᑕᐅᙱᒐᓱᐊᕐᓂᖓ ᐃᓄᓐᓄᑦ ᑕᑯᒥᓇᕈᑎᙳᐊᑐᐃᓐᓇᐅᒻᒪᑦ ᓴᐳᔾᔨᓯᒪᒍᑕᐅᔾᔮᖓᓂ ᐃᓄᐃᑦ 
ᐊᑐᐃᓐᓇᖃᕈᓐᓇᕐᓂᖏᓐᓂᒃ ᓂᐅᕐᕈᑎᖃᕐᕕᐅᒍᓐᓇᖅᑐᓂᒃ, ᓴᐳᔾᔨᒍᑕᐅᔾᔮᒐᓂᓗ ᐃᓄᐃᑦ ᔭᒐᐃᓂᐊᕐᓂᖏᓐᓂᒃ 
ᑮᓇᐅᔭᓕᐅᕈᑎᖃᕋᓱᐊᕈᓐᓇᓂᕐᒧᑦ. ᑕᕆᐅᕐᔪᐊᑉ ᐊᑭᐊᓂ ᓇᑦᓯᕋᔭᓐᓂᒃ ᓄᖅᑲᖅᑎᑦᓯᒐᓱᐊᕐᓂᕐᒧᑦ ᐱᖁᔭᖏᑦ 
ᐊᑐᓕᓚᐅᖅᑎᓪᓗᒋᓂᒃ, ᐊᑦᑐᐃᓂᕐᓗᑦᓯᒪᒻᒪᕆᑦᑐᖅ ᓂᐅᕐᕈᑎᖃᕈᓐᓇᕐᓂᖏᓐᓂᒃ ᓄᓇᕗᒻᒥ ᕿᓯᓐᓂᒃ. ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᔪᖏᖅᓴᐃᒍᑎᖃᐃᓐᓇᖅᑐᑦ ᒥᖅᑯᓕᓐᓂᒃ ᓂᐅᕐᕈᑎᖃᕈᒪᔪᓄᑦ ᐊᑦᑐᐃᓂᕐᓗᓗᐊᖁᓇᒍ ᓄᓇᕗᒻᒥ 
ᐊᖑᓇᓱᑦᑎᓄᑦ ᓄᖅᑲᖅᑎᑕᐅᓯᒪᑎᓪᓗᒋᑦ ᐃᓯᖅᑎᑕᐅᒍᓐᓇᕐᓂᖏᑦ. 
 

 “ᐊᕙᑎᓕᕆᔨᒃᑯᑦ ᓱᓕ ᐊᑦᓱᕉᑎᖃᕐᓂᐊᖅᑐᑦ ᐃᑲᔪᖅᓱᐃᓗᑎᒃ ᓄᓇᕗᒻᒥ ᐊᖑᓇᓱᑦᑎᓐᓂᒃ, ᓱᕐᕋᑦᑕᐃᓕᓗᑎᓪᓗ 
ᐊᑭᕋᖅᑐᐃᖏᓐᓇᕐᓂᐊᖅᑐᑦ ᑕᕆᐅᕐᔪᐊᑉ ᐊᑭᐊᓂ ᑲᑐᔾᔨᖃᑎᒌᑦ ᓄᖅᑲᖅᑎᑦᓯᒐᓱᐊᕐᓂᖏᓐᓂᒃ, 
ᐊᑦᑐᐃᓂᕐᓗᑦᑐᒻᒪᕆᐅᒍᓐᓇᕐᖓᑦ ᓄᓇᕗᒻᒥᐅᓄᑦ,” ᐅᖃᖅᓯᒪᔪᖅ ᑖᓂᐊᓕ ᓲᓴᒃ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ. 
 

ᑭᒡᒐᖅᑐᖅᑐᒋᑦ ᓇᑦᓯᕐᓂᒃ ᐊᓯᕙᖅᑏᑦ ᓄᓇᕗᓕᒫᒥ, ᓄᓇᕗᑦ ᒐᕙᒪᒃᑯᖏᑦ ᓂᕆᐅᓐᓂᖃᕈᒪᔪᑦ ᑕᒪᓐᓇ ᒪᓕᒐᖅᑎᒍᑦ 
ᖃᓄᐃᓕᒋᐊᕈᑕᐅᓯᒪᓂᖓ ᓴᖅᑭᕈᑕᐅᖁᓪᓗᒍ ᖁᔭᓈᖅᑕᐅᑦᓯᐊᒻᒪᕆᓪᓗᓂ ᕿᓯᓐᓂᒃ ᓄᖅᑲᖅᑎᑦᓯᓯᒪᓂᕐᒧᑦ 
ᐱᖁᔭᓕᐊᕆᒐᓱᐊᖅᑕᖏᓐᓂᒃ. ᑕᑯᓪᓗᒍ ᓴᖅᑭᖅᑕᐅᓯᒪᔪᖅ ᐃᖅᑲᖅᑐᐃᕕᒃᑯᑦ ᖃᓄᐃᓕᐅᕈᑕᐅᔪᓄᑦ ᐅᓪᓗᒥ 
ᓄᖅᑲᖅᑎᑕᐅᑲᐃᓐᓇᖅᓯᒪᓂᐊᖅᑐᖅ ᐱᔭᕇᖅᑕᐅᓚᐅᙱᓐᓂᖏᓐᓂ ᐃᖅᑲᖅᑐᐃᕕᒃᑰᕈᑕᐅᔪᑦ ᑭᖑᓪᓕᖅᐹᖅᓯᐅᑎᒥᓪᓗ 
ᓇᓗᓇᐃᖅᓯᓚᐅᙱᓐᓂᓕᒫᖏᓐᓂ ᑐᑦᓯᕋᐅᑎᓕᐊᖑᓯᒪᔪᒧᑦ ᖁᔭᓈᖅᑕᐅᑎᑦᓯᒐᓱᐊᕐᓂᕐᒧᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᓐᓇᖅᑕᐃᑦ:

ᐄᒪᓕ ᕗᑦᔅ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 

 (867) 975-5059 
 ewoods@gov.nu.ca 

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2010-42-C 

mailto:ewoods@gov.nu.ca

	ᓯᕗᓕᖅᑎ ᐋᕆᐊᒃ: ᑕᕆᐅᕐᔪᐊᑉ ᐊᑭᐊᓂ ᑲᑐᔾᔨᖃᑎᒌᑦ ᓇᑦᓯᕋᔭᓐᓂᒃ ᓄᖅᑲᖅᑎᑦᓯᓯᒪᓂᖓᑕ ᖁᔭᓈᖅᑕᐅᑲᐃᓐᓇᕐᓂᖓ ᑐᓴᕈᒥᓇᖅᑐᖅ ᓄᓇᕗᒻᒥᐅᓄᑦ

